
ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᒪᓕᒃᑐᒥ ᐊᑐᖅᑕᐅᔪᒃᓴᑦ 12-1-ᒥ(ᐅᖃᐅᓯᐅᔪᖅ 7)  

ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ 

ᐅᑯᓇᙵᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐊᒻᒪᓗ 

ᓄᓇᕗᒻᒥ ᒐᕙᒪᒃᑯᓐᓂ, ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᐃᑦᑕᕐᓂᓴᓕᕆᔨᒃᑯᓐᓂ (GN CH) 

ᑖᒃᑯᐊ ᐃᓚᐅᖃᑕᐅᔪᑦ 

ᐱᒋᐊᕈᑎᖓ 

ᐃᒪᐃᒻᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᑎᒍᑦ ᑲᒪᒋᔭᒃᓴᖃᕐᒪᑕ ᒪᓕᒃᑐᒥ 

ᑎᑎᕋᖅᓯᒪᓂᐅᔪᒥ 12−ᒥ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ (NLCA) ᓄᓇᕗᒻᒥ 

ᓄᓇᑖᕐᓂᒃᑯᑦ ᐊᖏᕈᑎᖓᑕ ᒪᓕᒐᖓ, S.C. 1993, c. 29-ᒥ ᐊᒻᒪᓗ ᐃᓚᖓ 3−ᒥ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ S.C. 2013, 

c. 14 (ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ) 

ᐱᓕᕆᓂᕐᒧᑦ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 

ᐊᒃᑐᐃᓂᐅᔪᓂ ᖃᐅᔨᓇᓱᐊᖅᓯᓂᐅᔪᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓗᐊᓂ 

ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. (NSA);  

ᐊᒻᒪᓗ ᐃᒪᐃᒻᒪᑦ GN CH ᓄᓇᕗᒻᒥ ᐱᓕᕆᕕᐅᖕᒪᑦ ᐊᔾᔨᒌᙱᑦᑐᓂ ᑲᒪᒋᔭᒃᓴᖃᐅᖅᖢᓂ 

ᓴᐳᔾᔨᓯᒪᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᓄᓇᖃᒃᕕᐅᖃᑦᑕᖅᑐᕕᓂᕐᓂ 

ᐃᑲᔪᕈᑎᒃᓴᐅᔪᓂᑦ ᓄᓇᕗᒻᒥ, ᐋᖅᑭᒃᑕᐅᓯᒪᓂᖓᓂ ᐅᕘᓇ ᑎᑎᕋᖅᓯᒪᓂᐅᔪᒃᑯᑦ 21−ᒥ ᐊᒻᒪ 

33-ᒥ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ ᐊᒻᒪᓗ ᐊᐅᓚᑕᐅᓪᓗᓂ ᐅᕘᓇ ᓄᓇᕗᒻᒥ ᒪᓕᒐᕐᒥ. 

S.C. 1993, c. 28 (ᓄᓇᕗᒻᒥ ᒪᓕᒐᕐᒥ), ᐊᒻᒪᓗ ᓄᓇᓄᒻᒥ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᒋᔭᐅᔪᓂ ᐱᖁᔭᐅᔪᒥᑦ, SOR/2001-220 (ᐱᖁᔭᐅᔪᒥᑦ); 

ᐊᒻᒪᓗ ᐃᒪᐃᒻᒪᑦ GN CH ᑐᓂᓯᕙᖕᒪᑦ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐱᓕᕆᒋᐊᕈᓐᓇᐅᑎᓂᑦ ᐅᕘᓇ ᐱᖁᔭᐅᔪᒥᑦ ᐱᔪᓐᓇᖅᑎᑦᑎᓂᕐᒧᑦ 

ᐊᔾᔨᒌᙱᑦᑐᓂ ᖃᓄᐃᓕᐅᕐᓂᐅᔪᓄᑦ ᐃᓱᒪᒋᔭᐅᔪᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᒪᓕᒡᓗᒍ 

ᐱᔭᕆᐊᖃᕐᓂᐅᔪᓂ ᑎᑎᕋᖅᓯᒪᓂᐅᔪᒥ 12−ᒥ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ, ᐃᓚᖓᓐᓂ 

3−ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᐊᒻᒪᓗ 

ᑭᓯᐊᓂ ᐱᙱᑎᑕᐅᒍᓂ (ᐅᓂᒃᑳᕆᓯᒪᔪᒥ ᐊᑖᓂ) ᒪᓕᒡᓗᒍ ᕿᒥᕐᕈᔭᐅᓂᖓᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ; 

ᐊᒻᒪᓗ ᐃᒪᐃᒻᒪᑦ ᐊᑐᖅᑕᐅᔪᒃᓴᑦ 12-1, ᐱᓕᕆᐊᖑᔪᖅ 7−ᒥ ᓄᓇᕗᒻᒥ ᓄᓇᑖᕐᓂᒃᑯᑦ 

ᐊᖏᕈᑎ ᐱᔪᓐᓇᖅᑎᑦᑎᒃᐸᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ 

ᒥᓂᔅᑕᒋᔭᖓᓄᑦ ᐱᙱᑎᑕᐅᒍᓂ ᐱᔭᕆᐊᖃᕐᓂᐅᔪᓂ ᖃᐅᔨᓴᖅᑕᐅᓂᕐᒧᑦ ᐅᕘᓇ 

ᑎᑎᕋᖅᑕᐅᓯᒪᓂᖓᓂ 12−ᒥ ᐊᓯᖏᑦ ᐊᕕᒃᑐᖅᓯᒪᓂᐅᔪᓂ ᖃᓄᐃᓕᐅᕐᓂᐅᔪᓂ ᐊᒻᒪᓗ 

ᐱᓕᕆᐊᒃᓴᐅᔪᓂ ᐊᖏᕈᑕᐅᔪᓐᓇᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ 

ᒥᓂᔅᑕᒧᑦ (ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ); 

ᐊᒻᒪᓗ ᐃᒪᐃᒻᒪᑦ ᒪᓕᒡᓗᒍ ᐃᓚᖓᓄᑦ 230(4) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ ᑐᓂᔭᐅᔪᓐᓇᖅᐳᖅ 

ᐃᓚᐅᔪᓄᑦ ᒥᓂᔅᑕᒧᑦ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 

ᑲᓇᑕᒥ ᐃᓚᓕᐅᔾᔭᐅᓂᐊᕐᓗᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐊᑐᖅᑕᐅᔪᒃᓴᑦ 3−ᒥ: ᓇᓗᓇᐃᖅᑕᐅᓯᒪᔪᓂ ᐱᓕᕆᐊᖑᔪᓂ 

ᐊᒻᒪᓗ ᖃᒧᐃᓕᐅᕐᓂᐅᔪᓂ ᐃᓚᐅᖃᑕᐅᙱᑦᑐᑦ ᖃᐅᔨᓴᖅᑕᐅᓂᕐᒧᑦ. 

ᑕᐃᒪᐃᓐᓂᖓᓂ, ᐃᓚᐅᖃᑕᐅᔪᑦ ᐊᖏᖃᑎᒌᒃᐳᑦ ᐅᑯᓄᖓ: 

1.0 ᑕᒪᐃᑎᒍᑦ  

1.1 ᑐᑭᓕᐊᖑᔪᓂᑦ 

ᐱᔾᔪᑎᖃᖅᑐᒥ ᑕᒪᑐᒧᖓ ᐊᖏᕈᑎᒥᑦ ᐅᑯᐊ ᐅᖃᐅᓰᑦ ᐅᑯᓂᖓ ᑐᑭᖃᕐᓂᐊᖅᐳᑦ: 

“ᐃᑦᑕᕐᓂᓴᓕᕆᓂᕐᒧᑦ ᐃᑦᑕᕐᓂᓴᕐᓂᑦ” ᑐᑭᖃᖅᐳᖅ ᓴᖅᑭᔮᓪᓚᑦᑖᖅᑐᓂ ᑕᑯᒃᓴᐅᓂᐅᔪᓂ 

ᐃᓄᖕᓂ ᖃᓄᐃᓕᐅᕐᓂᕕᓂᕐᓂ ᐅᖓᑳᓃᑦᑐᓂ ᐊᕐᕌᒍᓂ 50−ᓂ ᐊᒻᒪᓗ 

ᐃᒃᐱᒍᓱᑦᑎᐊᕐᓂᐅᔪᒥ ᓱᕋᖅᓯᒪᙱᑦᑐᓂ ᓇᖕᒥᓂᖃᕐᓂᕐᒧᑦ ᐅᕝᕙᓘᓐᓃᑦ 

ᐊᑐᖅᑕᐅᒐᔪᖕᓂᐅᔪᒥ ᐋᖅᑭᒃᓯᒪᓂᖓᓂ ᑕᑯᒃᓴᐅᑎᑕᐅᔪᓐᓇᙱᑦᑐᒥᑦ.  

“ᐃᑦᑕᕐᓂᓴᓕᕆᓂᕐᒧᑦ ᐃᓂᒋᔭᐅᔪᖅ” ᑐᑭᖃᖅᐳᖅ ᐃᓂᐅᔪᒥ ᐃᑦᑕᕐᓂᓴᓕᕆᓂᕐᒧᑦ 

ᐃᑦᑕᕐᓂᓴᕐᓂᑦ ᓇᓂᔭᐅᓂᖓᓂ.  

“ᓱᓕᔪᒥᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒥ” ᑐᑭᖃᖅᐳᖅ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᐊᒃᓴᐅᔪᒥ ᓲᕐᓗ ᐃᓂᒋᔭᐅᔪᒥ ᐳᐃᒍᖅᑕᐅᒋᒃᑯᑎᒃᓴᖏᓐᓄᑦᒪ ᐳᓚᕋᕐᓂᕐᒧᑦ, 

ᓇᑉᐸᖅᑎᕆᓂᕐᓄᑦ, ᐅᔭᕋᖕᓂᐊᕐᓂᖅ ᐅᕝᕙᓘᓐᓃᑦ ᐊᓯᖓᓂ ᐋᖅᑭᒃᓯᒪᓂᐅᔪᒥ 

ᐱᕙᓪᓕᐊᑎᑦᑎᓂᕐᒧᑦ ᑭᐅᒪᔪᒥ ᑐᑭᓕᐊᖓᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ. 

“ᓇᓗᓇᐃᖅᑕᐅᓂᖓᓂ 1 ᐱᓕᕆᒋᐊᕈᓐᓇᐅᑎᑦ” ᑐᑭᖃᖅᐳᖅ ᐱᓕᕆᒋᐊᕈᓐᓇᐅᑎ 

ᐱᔪᓐᓇᖅᑎᑦᑎᔪᒥ ᐱᓕᕆᒋᐊᕈᓐᓇᐅᑎᖃᖅᑎᐅᔪᒥ ᖃᐅᔨᓴᐃᓂᕐᒧᑦ ᐊᒻᒪᓗ 

ᑎᑎᕋᐃᕙᓪᓕᐊᓗᓂ ᖃᓄᐃᓕᖓᐅᕐᓂᖓᓂ ᐃᑦᑕᕐᓂᓴᓕᕆᓂᕐᒧᑦ ᐅᕝᕙᓘᓐᓃᑦ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᐅᔪᒥᑦ ᐱᓕᕆᓂᐅᔪᒥ ᐊᓯᔾᔩᙱᑦᑐᒥ ᐅᕝᕙᓘᓐᓃᑦ 

ᐸᒡᕕᓴᐃᓂᖃᙱᑦᑐᒥ ᐃᓂᐅᔪᒥᑦ.  

“ᓇᓗᓇᐃᖅᑕᐅᓂᖓᓂ 2 ᐱᓕᕆᒋᐊᕈᓐᓇᐅᑎᑦ” ᑐᑭᖃᖅᐳᖅ ᐱᓕᕆᒋᐊᕈᓐᓇᐅᑎ 

ᐱᔪᓐᓇᖅᑎᑦᑎᔪᒥ ᐱᓕᕆᒋᐊᕈᓐᓇᐅᑎᖃᖅᑎᐅᔪᒥ ᐃᒪᐃᓐᓂᕐᒧᑦ 

(a) ᖃᐅᔨᓴᐃᓗᓂ ᐊᒻᒪᓗ ᑎᑎᕋᐃᕙᓪᓕᐊᓗᓂ ᖃᓄᐃᓕᖓᐅᕐᓂᖓᓂ 

ᐃᑦᑕᕐᓂᓴᓕᕆᓂᕐᒧᑦ ᐅᕝᕙᓘᓐᓃᑦ ᓄᓇᖃᒃᕕᐅᖃᑦᑕᖅᑐᕕᓂᕐᓂ 

ᐃᓂᒋᔭᖓᓂ; 

(b) ᐸᒃᑲᖕᓂᕐᓗᑎᒃ ᐃᑦᑕᕐᓂᓴᓕᕆᓂᕐᒧᑦ ᐅᕝᕙᓘᓐᓃᑦ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᒋᔭᖓᓂ; 

(c) ᐲᖅᓯᓗᑎᒃ ᐃᑦᑕᕐᓂᓴᓕᕆᓂᕐᒧᑦ ᐃᑦᑕᕐᓂᓴᕐᓂᑦ ᐃᑦᑕᕐᓂᓴᓕᕆᓂᕐᒧᑦ 

ᐃᓂᒋᔭᐅᔪᒥ ᐅᕝᕙᓘᓐᓃᑦ ᐲᖅᓯᓗᑎᒃ ᓴᐅᓂᕕᓂᐅᔪᓂ ᐅᔭᕋᕈᖅᓯᒪᔪᓂ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᒋᔭᐅᔪᒥ, ᐅᕝᕙᓘᓐᓃᑦ 

(d) ᐊᓯᔾᔩᓗᑎᒃ ᐅᕝᕙᓘᓐᓃᑦ ᐸᒡᕕᓴᐃᓗᑎᒃ ᐃᑦᑕᕐᓂᓴᓕᕆᓂᕐᒧᑦ 

ᐅᕝᕙᓘᓐᓃᑦ ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᒋᔭᐅᔪᒥᑦ.  

“ᓴᐅᓂᕕᓂᐅᔪᖅ ᐅᔭᕋᕈᖅᓯᒪᔪᖅ” ᑐᑭᖃᖅᐳᖅ ᑎᓯᒡᓕᓯᒪᔪᒥ ᐅᕝᕙᓘᓐᓃᑦ 

ᐸᐸᓯᒪᑦᑎᐊᖅᑐᒥ ᐅᑯᓂᖓ ᐅᕝᕙᓘᓐᓃᑦ ᐃᓂᓕᐊᖓ ᑕᐃᔅᓱᒪᓂᓂ 

ᐆᒪᕙᓚᐅᖅᑐᓂ ᐆᒪᔪᓂᑦ ᐊᒻᒪᓗ ᐱᕈᖅᑐᕕᓂᕐᓂ ᐊᒻᒪᓗ ᐃᓚᖃᖅᖢᓂ 

(a) ᓄᓇᒥᙶᖅᑐᓂ ᕿᕿᑎᓯᒪᔪᓂ; 

(b) ᐸᐸᑕᐅᑦᑎᐊᖅᓯᒪᔪᓂ ᑐᒥᖕᓂᑦ, ᑎᓯᒡᓕᓯᒪᔪᑦ ᐊᓇᐃᑦ ᐊᒻᒪᓗ ᐱᕈᖅᓯᐊᑉ 

ᐊᒥᐊᒃᑯᖏᓐᓂ; ᐊᒻᒪᓗ 

(c) ᐸᐸᑦᑎᐊᖅᓯᒪᔪᓂ ᓴᐅᓂᖓᓂ ᐊᒻᒪᓗ ᓯᓚᑖᒍᑦ ᓴᐅᓂᓖᑦ ᕿᒥᕐᓗᖃᙱᑦᑐᓄᑦ 

ᐆᒪᔪᓂᑦ ᐊᒻᒪᓗ ᐸᐸᑦᑎᐊᖅᓯᒪᔪᓂ ᒪᓐᓂᖏᓐᓂ, ᑭᙳᑎᖏᓐᓂ ᐊᒻᒪᓗ 

ᓴᐅᓂᖏᓐᓂ ᐆᒪᔪᓂᒃ ᕿᒥᕐᓗᓕᖕᓂᑦ.  

“GN CH” ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᒥ ᑭᒡᒐᖅᑐᐃᔨᐅᔪᒥ ᓄᓇᕗᒻᒥ 

ᒐᕙᒪᒃᑯᓐᓂ, ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᐃᑦᑕᕐᓂᓴᓕᕆᔨᒃᑯᓐᓂ, ᓈᒻᒪᒋᔭᐅᓗᓂ. 

“ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ” ᑐᑭᖃᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᒥ ᑭᒡᒐᖅᑐᐃᔨᐅᔪᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᓈᒻᒪᒋᔭᐅᓗᓂ. 

“ᐃᑦᑕᕐᓂᓴᓕᕆᓂᕐᒧᑦ ᐃᓂᒋᔭᐅᔪᖅ” ᑐᑭᖃᖅᐳᖅ ᐃᓂᐅᔪᒥ ᓴᐅᓂᕕᓂᐅᔪᖅ 

ᐅᔭᕋᕈᖅᓯᒪᔪᒥᒃ ᓇᓂᔭᐅᓂᖓᓂ. 

“ᐱᖁᔭᐅᔪᐊᑦ” ᑐᑭᖃᖅᐳᖅ ᓄᓇᓄᒻᒥ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ 

ᓄᓇᖃᒃᕕᐅᖃᑦᑕᖅᑐᕕᓂᕐᓂ ᐃᓂᒋᔭᐅᔪᓂ ᐱᖁᔭᐅᔪᒥᑦ, SOR/2001-220−ᒥ, 

ᐃᓚᒋᐊᖅᑕᐅᔪᓐᓇᖅᑐᒥ ᐃᓛᓐᓂᓚᐅᓱᖓᖅ, ᐊᒻᒪᓗ ᒪᓕᒃᑐᒥ ᒪᓕᒐᓕᐊᖑᔪᒥᑦ 

ᐃᓇᖏᖅᓯᔪᒥ ᐱᖁᔭᐅᔪᒥᑦ. 

2.0 ᐊᖏᓂᖓᓂ ᐱᙱᑎᑕᐅᒍᓂᕐᒥᑦ 

2.1 ᐊᔪᙱᑎᑦᑎᓂᐅᔪᑦ ᐊᐅᓚᑕᐅᓪᓗᓂ ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᒃ 

ᑕᒪᓐᓇ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐊᑐᕐᓂᖃᖅᐳᖅ ᓇᓗᓇᐃᖅᓯᒪᔪᒥ 1−ᒥ 

ᐊᒻᒪᓗ ᓇᓗᓇᐃᖅᓯᒪᔪᒥ 2−ᒥ ᐱᓕᕆᒋᐊᕈᓐᓇᐅᑎᓂᑦ ᑐᓂᔭᐅᔪᓂᑦ GN CH 

ᐅᕘᓇ ᐱᖁᔭᐅᔪᒥᑦ. 

2.2 ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ 

ᑕᐃᑲᓂ GN CH ᐃᓱᒫᓘᑎᖃᕈᓂ ᐱᔾᔪᑎᓕᖕᓂ ᐱᑕᖃᑐᐃᓐᓇᕆᐊᓕᖕᓂ ᑲᑎᓕᒫᖅᖢᒋᑦ 

ᐆᒪᔪᐃᑦ ᓇᔪᒐᖃᕐᕕᖏᑦ ᐊᒻᒪᓗ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 

ᐊᒃᑐᐃᓂᐅᔪᑦ ᐃᓚᒋᔭᐅᔪᓂ ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂ 

ᐊᖏᕈᑕᐅᓇᓱᐊᖅᑐᓂ ᑐᒃᓯᕋᕈᑕᐅᔪᒥ ᐱᓕᕆᒋᐊᕈᓐᓇᐅᑎᒥᑦ ᑎᑎᕋᖅᓯᒪᔪᒥ 

ᐅᖃᖅᓯᒪᓂᓕᖕᒥ 2.1 ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ, GN CH, 

ᐃᒪᐃᑦᑐᓐᓇᖅᐳᖅ, ᐃᓱᒪᖅᓱᕈᑕᐅᓗᓂ, ᓇᒃᓯᐅᔾᔨᓗᑎᒃ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ ᓇᒃᓯᐅᔾᔭᐅᓂᐊᕐᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᕿᒥᕐᕈᔭᐅᓂᐊᕐᓂᖓᓄᑦ.  

2.3 ᐃᓄᓕᒫᓄᑦ ᐃᓱᒫᓘᑕᐅᔪᑦ 

ᐃᓄᓕᒫᓄᑦ ᐃᓱᒫᓘᑎᖃᕈᓂ ᐱᔾᔪᑎᓕᖕᓂ ᐱᓕᕆᓂᐅᔪᓂ ᐅᕝᕙᓘᓐᓃᑦ 

ᖃᓄᐃᓕᐅᕐᓂᐅᔪᓂ ᐊᖏᕈᑕᐅᓇᓱᐊᖅᑐᓂ ᑐᒃᓯᕋᕈᑕᐅᔪᒥ ᐱᓕᕆᒋᐊᕈᓐᓇᐅᑎᒥᑦ 

ᑎᑎᕋᖅᓯᒪᔪᒥ ᐅᖃᖅᓯᒪᓂᓕᖕᒥ 2.1 ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ, GN 

CH, ᐃᒪᐃᑦᑐᓐᓇᖅᐳᖅ, ᐃᓱᒪᖅᓱᕈᑕᐅᓗᓂ, ᓇᒃᓯᐅᔾᔨᓗᑎᒃ ᐱᓕᕆᐊᒃᓴᐅᔪᒧᑦ 

ᑐᒃᓯᕋᐅᑕᐅᔪᒥᒃ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ ᓇᒃᓯᐅᔾᔭᐅᓂᐊᕐᓗᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓂᐊᕐᓂᖓᓄᑦ.  

2.4 ᐊᔪᙱᑎᑦᑎᓂᐅᔪᑦ ᐊᐅᓚᑕᐅᙱᑦᑐᖅ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒧᑦ 

2.4.1 ᖃᐅᔨᓴᐃᓂᕐᒧᑦ ᐱᓕᕆᐊᖑᔪᑦ ᐃᓚᒋᔭᐅᓪᓗᓂ ᓱᓕᔪᒥᒃ 

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ 

ᖃᐅᔨᓴᐃᓂᕐᒧᑦ ᐊᖏᕈᑕᐅᓇᓱᐊᖅᑐᒥ ᐅᕘᓇ ᑐᒃᓯᕋᐅᑎᒧᑦ ᐱᓕᕆᒋᐊᕈᓐᓇᐅᑎᒧᑦ 

ᑎᑎᕋᖅᓯᒪᓂᓂ ᐅᖃᖅᓯᒪᓂᓕᖕᒥ 2.1 ᐱᓕᕆᐊᖑᒍᓂ ᑳᓐᑐᕌᒃᑎᒍᑦ ᐅᕝᕙᓘᓐᓃᑦ 

ᐃᓚᒋᔭᐅᓗᓂ ᓱᓕᔪᒥᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒥ ᑕᒪᓐᓇ 

ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐊᑐᕐᓂᖃᙱᓚᖅ ᐊᒻᒪᓗ GN CH ᑐᓂᓯᓂᐊᖅᐳᑦ 

ᑐᒃᓯᕋᐅᑕᐅᔪᒥ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᒡᖏᓐᓄᑦ ᕿᒥᕐᕈᔭᐅᓂᐊᕐᓂᖓᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔭᕆᐊᖃᕐᓂᖓᓂ ᐅᕘᓇ ᑎᑎᕋᖅᑕᐅᓯᒪᓂᖓᓂ 

12−ᒥ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ ᐊᒻᒪᓗ ᐃᓚᖓᓐᓂ 3−ᒥ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ. 

 

2.4.2 ᐱᔭᕆᐊᖃᕐᓂᖓ ᐊᔪᙱᑎᑦᑎᓂᐅᔪᑦ ᐊᓯᖏᓐᓂ ᓇᓗᓇᐃᖅᓯᒪᓂᐅᔪᒥ 

1−ᒥ ᐅᕝᕙᓘᓐᓃᑦ ᓇᓗᓇᐃᖅᓯᒪᓂᐅᔪᒥ 2−ᒥ ᐱᓕᕆᒋᐊᕈᓐᓇᐅᑎᓂᑦ 

ᐅᕘᓇ ᐱᖁᔭᐅᔪᒥᑦ 

ᑕᒪᓐᓇ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐊᑐᕐᓂᖃᙱᓚᖅ ᐱᓕᕆᐊᒃᓴᐅᔪᒧᑦ 

ᑐᒃᓯᕋᐅᑕᐅᔪᓂᑦ ᐱᖃᕆᐊᓕᖕᓂ, ᖄᒃᑲᓐᓂᐊᒍᑦ ᐱᓕᕆᒋᐊᕈᓐᓇᐅᑎᒥᑦ ᑎᑎᕋᖅᓯᒪᔪᒥ 

ᐅᖃᖅᓯᒪᓂᓕᖕᒥ 2.1−ᒥ, ᐊᓯᖏᓐᓂ ᐊᔪᙱᑎᑦᑎᓂᐅᔪᑦ, ᐱᓕᕆᒋᐊᕈᓐᓇᐅᑎᑦ 

ᐅᕝᕙᓘᓐᓃᑦ ᓚᐃᓴᓐᓯᓂ ᐱᒋᐊᖅᑎᑦᑎᓇᔭᖅᑐᒥᑦ ᐱᔭᕆᐊᖃᕐᓂᐅᔪᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᕿᒥᕐᕈᔭᐅᓂᖓᓂ ᐅᕘᓇ ᑎᑎᕋᖅᓯᒪᓂᐅᔪᒃᑯᑦ 12−ᒥ 

ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ ᐊᒻᒪᓗ ᐃᓚᖓᓐᓂ 3−ᒥ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ. ᑕᐃᒪᐃᑦᑐᑦ ᐱᓕᕆᐊᒃᓴᐅᔪᒧᑦ 

ᑐᒃᓯᕋᐅᑕᐅᔪᑦ ᒪᓕᒋᐊᖃᕐᓂᐊᖅᐳᑦ ᐊᑐᖅᑐᒥ ᕿᒥᕐᕈᔭᐅᓂᖓᓂ ᐱᔭᕆᐊᖃᕐᓂᐅᔪᓂ 

ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ. 

3.0 ᐊᑯᓂᐅᓂᖓ ᑕᒪᑐᒧᖓ ᐊᖏᕈᑕᐅᔪᒥ 

3.1 ᐊᑯᓂᐅᓂᖓ 

ᑕᒪᓐᓇ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐱᒋᐊᕐᓂᐊᖅᐳᖅ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ 

ᐊᑎᓕᐅᖅᑕᐅᕌᓂᒃᑯᓂ ᑕᒪᒃᑭᓂᒃ ᐃᓚᐅᔪᓂᑦ ᐊᒻᒪᓗ ᐊᑐᐃᓐᓇᕐᓂᐊᖅᐳᖅ ᑭᓯᐊᓂ 

ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐊᑐᕈᓐᓃᖅᑎᑕᐅᒍᓂ ᐋᖅᑭᒃᑕᐅᓯᒪᓂᖓᓄᑦ ᐅᖃᖅᓯᒪᓂᓕᖕᒥ 

3.2 ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ. 

3.2 ᐃᓱᓕᑎᑦᑎᓂᐅᔪᒥᑦ ᐊᖏᕈᑎᒥᑦ 

ᑐᓂᓯᓂᕐᒥ ᐅᓪᓗᓂ 120−ᓂᒃ ᑎᑎᕋᖅᓯᒪᔪᒥ ᐅᖃᐅᔾᔨᓂᕐᒥᑦ ᑕᐃᒃᑯᓄᖓ ᐃᓚᒋᔭᐅᔪᒥᑦ 

ᐊᒻᒪᓗ ᐅᓂᒃᑳᕆᓯᒪᔪᒥ ᐱᔾᔪᑎᖓᓂ ᐃᓱᓕᑎᑦᑎᓂᖓᓂ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ 

(ᐃᓚᖃᕐᓗᓂ ᐊᑲᐅᙱᓕᐅᕈᑕᐅᔪᓂ ᓲᕐᓗ ᒪᓕᙱᓐᓂᐅᔪᒥᑦ ᐅᖃᐅᓯᖏᓐᓂ 

ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ, ᐃᓱᒪᓕᐊᖑᒧᒥᑦ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᖓ 

ᓈᒻᒪᒍᓐᓃᕐᓂᖓᓂ ᐅᕝᕙᓘᓐᓃᑦ ᐱᔭᐅᔭᕆᐊᖃᕈᓐᓃᕈᓂ, ᐊᓯᖏᓪᓗ) ᓇᓕᐊᑐᐃᓐᓇᐃᑦ 

ᐃᓚᐅᔪᑦ ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ ᐃᓱᓕᑦᑎᔪᓐᓇᖅᐳᑦ 

ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ. 

3.3 ᑐᓂᓯᓂᕐᒥ ᐅᖃᐅᔾᔨᓂᕐᒥᑦ ᐃᓱᓕᑎᑦᑎᓂᐅᔪᒥᑦ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ 

ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ 

ᐃᓱᓕᑎᑦᑎᓂᖃᓚᐅᖅᑎᓪᓗᒍ, ᑕᒪᓐᓇ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐃᓚᓕᐅᑎᓯᒪᒍᓂ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐊᑐᖅᑕᐅᔪᒃᓴᑦ 

3−ᒧᑦ: ᓇᓗᓇᐃᖅᑕᐅᓯᒪᔪᓂ ᐱᓕᕆᐊᖑᔪᓂ ᐊᒻᒪᓗ ᖃᓄᐃᓕᐅᕐᓂᐅᔪᓂ 

ᐃᓚᐅᖃᑕᐅᙱᑦᑐᓄᑦ ᖃᐅᔨᓴᖅᑕᐅᓂᕐᒧᑦ, ᐃᓚᒋᔭᐅᖃᑕᐅᔪᖅ ᑐᓂᓯᔪᒥ ᐱᔭᕆᐊᓕᖕᒥᑦ 

ᑎᑎᕋᖅᓯᒪᓂᒃᑯᑦ ᐅᖃᐅᔾᔨᓂᐅᔪᒥ ᐃᓱᓕᑎᑦᑎᓂᐅᔪᒥᑦ ᐅᕘᓇ ᐅᖃᖅᓯᒪᓂᓕᖕᒥ 3.2 

ᐃᒪᐃᑦᑕᕆᐊᖃᖅᐳᖅ, ᐊᑕᐅᑦᑎᒃᑯᑦ, ᓇᒃᓯᐅᔾᔨᓗᓂ ᐊᔾᔨᖓᓂ ᐅᖃᐅᔾᔨᓂᐅᔪᒥ 

ᐃᓱᓕᑎᑦᑎᓂᐅᔪᒥᑦ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓄᑦ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ 

ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᒥ ᑭᒡᒐᖅᑐᐃᔨᐅᔪᒧᑦ. 

4.0 ᑐᑭᖏᓐᓂ ᐃᒪᐃᓕᖓᓂᖏᓐᓂᓪᓗ 

4.1 ᐅᔾᔨᖅᓴᐃᓂᕐᒧᑦ ᐊᒻᒪᓗ ᐅᓂᒃᑳᕆᓂᖅ 

ᐱᔾᔪᑎᖃᖅᑐᒧᑦ ᐅᔾᔨᖅᓱᐃᓂᕐᒧᑦ ᐊᑑᑎᖃᑦᑎᐊᕐᓂᖓᓄᑦ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ, 

ᐊᕐᕌᒍᑕᒫᑦ, ᓯᕗᓂᐊᓂ ᐊᑐᖅᑐᒥ ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᓄᓇᖃᒃᕕᐅᖃᑦᑕᖅᑐᕕᓂᕐᓂ 

ᖃᐅᔨᓴᐃᓂᐅᔪᒧᑦ ᐱᓕᕆᐊᖑᔪᒥ ᐱᒋᐊᓚᐅᙱᓐᓂᖓᓂ, GN CH ᑐᓂᓯᓂᐊᖅᐳᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᐅᓂᒃᑳᓕᐊᖑᔪᒥ ᐃᒪᐃᓕᖓᔪᒥ: 

 ᑐᓂᓯᔪᒥᒃ ᑎᑎᕋᖅᓯᒪᓂᐅᔪᒥ ᐱᓕᕆᒋᐊᕈᓐᓇᐅᑎᒥᑦ ᑐᒃᓯᕋᐅᑕᐅᔪᒥᑦ ᐱᔭᒥᓂᑦ; 

 ᓇᓗᓇᐃᖅᓯᓯᒪᔪᒥ ᖃᓄᐃᓕᖓᓕᕐᓂᖓᓂ ᑐᒃᓯᕋᐅᑕᐅᔪᒧᑦ (ᓲᕐᓗ 

ᐱᓕᕆᒋᐊᕈᓐᓇᐅᑎᑦ ᑐᓂᔭᐅᓚᐅᕐᓂᖏᓐᓂ ᐅᕝᕙᓘᓐᓃᑦ ᐊᖏᖅᑕᐅᙱᓪᓗᑎᒃ); 

ᐊᒻᒪᓗ 

 ᐅᖃᐅᔾᔨᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᓇᓗᓇᐃᖅᑕᐅᓯᒪᔪᒥ 

ᐃᓱᒫᓘᑕᐅᔪᓂᑦ ᐱᔾᔪᑎᓕᖕᒥ ᐱᑕᖃᑐᐃᓐᓇᕆᐊᖃᖅᑐᓂ 

ᐊᒃᑐᐃᓂᐅᕐᔪᐊᕈᓐᓇᖅᑐᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᓄᑦ 

ᐊᕐᕌᒎᓚᐅᖅᑐᒥᑦ. 

4.2 ᐱᔭᕆᐊᖃᕐᓂᐅᔪᑦ ᐋᖅᑭᒃᑕᐅᓯᒪᔪᑦ ᐱᓕᕆᒋᐊᕈᓐᓇᐅᑎᓂᑦ ᑎᒍᒥᐊᖅᑎᐅᔪᓄᑦ 

GN CH ᐊᖏᖅᐳᑦ ᑕᒪᒃᑭᑦ ᐱᓕᕆᒋᐊᕈᓐᓇᐅᑎᑦ ᐱᙱᑎᑕᐅᔪᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᕿᒥᕐᕈᔭᐅᓂᖏᓐᓂ ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ 

ᐊᖏᕈᑎᒥᑦ ᒪᓕᒐᑎᒍᑦ ᐱᔭᕆᐊᖃᕐᓂᐅᔪᖅ ᐱᓕᕆᒋᐊᕈᓐᓇᐅᑎᓂᑦ ᑎᒍᒥᐊᖅᑎᐅᔪᓄᑦ 

ᐅᑎᖅᑎᕆᓂᕐᒧᑦ ᐃᓂᐅᔪᓂᑦ ᑕᐃᒪᐃᓐᓂᕆᓚᐅᖅᑕᖓᓐᓄᑦ ᐱᔭᕇᖅᓯᓚᐅᖅᑎᓪᓗᒋᑦ 

ᐱᓕᕆᐊᒃᓴᖓᓂᑦ (ᑕᐃᒫᒃ ᒥᒃᖠᒋᐊᖅᑎᑦᑎᓯᒪᓪᓗᓂ ᐊᒃᑐᐃᓂᐅᓇᔭᖅᑐᓂ ᐊᕙᑎᒧᑦ) 

ᐊᑐᖅᑎᑕᐅᑦᑎᐊᕐᓂᐊᖅᐳᑦ. 

 

5.0 ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐅᕘᓇ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᐊᑐᖅᑕᐅᔪᒃᓴᑦ 3−ᒥ 

5.1 ᑐᓂᔭᐅᔪᓂᑦ ᐃᓚᐅᑎᑕᐅᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᐊᑎᓕᐅᕆᐊᓂᒃᐸᑕ 

ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᒪᓕᒃᓯᒪᒍᑎᒃ ᐅᖃᐅᔾᔨᓂᕐᒥᑦ ᐊᒻᒪᓗ ᐅᖃᐅᓯᒃᓴᓕᐅᕐᖢᑎᒃ ᐱᔭᕆᐊᖃᕐᓂᐅᔪᓂ 

ᐋᖅᑭᒃᑕᐅᓯᒪᓂᐅᔪᒥ ᐃᓚᖓᓐᓂ 230−ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓇᒃᓯᐅᔾᔨᓂᐊᖅᐳᑦ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ 

ᒥᓂᔅᑕᒧᑦ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ 

ᐃᓚᓕᐅᔾᔭᐅᓂᐊᕐᓗᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ, ᐊᑐᖅᑕᐅᔪᒃᓴᑦ 3−ᒥ: ᓇᓗᓇᐃᖅᑕᐅᓯᒪᔪᓂ ᐱᓕᕆᐊᖑᔪᓂ ᐊᒻᒪᓗ 

ᖃᒧᐃᓕᐅᕐᓂᐅᔪᓂ ᐃᓚᐅᖃᑕᐅᙱᑦᑐᑦ ᖃᐅᔨᓴᖅᑕᐅᓂᕐᒧᑦ. 

5.2 ᐊᒃᑐᐃᓂᖓᓂ ᐃᓱᓕᑎᑦᑎᓂᐅᔪᒥᑦ ᐱᔪᓐᓇᖅᑎᑦᑎᓯᒪᔪᒥᑦ ᐊᖏᕈᑎᒥᑦ 

ᒪᓕᒡᓗᓂ ᐃᓱᓕᑎᑦᑎᓂᐅᔪᒥᑦ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ ᓇᓕᐊᑐᐃᓐᓇᓂ 

ᐃᓚᐅᔪᓄᑦ ᐋᖅᑭᒃᑕᐅᓯᒪᓂᖓᓂ ᐅᖃᖅᓯᒪᓂᓕᖕᒥ 3.2 ᖁᓛᓂ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔭᕆᐊᖃᖅᐳᑦ ᓇᓗᓇᐃᖅᑕᐅᓂᖓᓂ ᐃᓱᓕᑎᑦᑎᓂᐅᔪᒥᑦ 

ᒥᓂᔅᑕ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ 

ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᒥ ᑭᒡᒐᖅᑐᐃᔨᐅᔪᒧᑦ, ᑐᒃᓯᕋᕐᓂᖃᕐᓗᓂ ᐲᖅᑕᐅᓂᖓᓂ 

ᐱᓕᕆᓂᐅᔪᓂ ᐊᒻᒪᓗ ᖃᓄᐃᓕᐅᕐᓂᐅᔪᓂᑦ ᐃᓚᐅᖃᑕᐅᔪᓂ ᐅᕘᓇ ᐃᓱᓕᑎᑦᑎᓂᐅᔪᒥᑦ 

ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐊᑐᖅᑕᐅᔪᒃᓴᑦ 3-ᒥᑦ: ᓇᓗᓇᐃᖅᑕᐅᓯᒪᔪᓂ 

ᐱᓕᕆᐊᖑᔪᓂ ᐊᒻᒪᓗ ᖃᒧᐃᓕᐅᕐᓂᐅᔪᓂ ᐃᓚᐅᖃᑕᐅᙱᑦᑐᑦ ᖃᐅᔨᓴᖅᑕᐅᓂᕐᒧᑦ. 

 

   

(ᐊᑎᖓ)  (ᐊᑎᖓ) 

ᐃᒃᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓂ ᐊᒻᒪ 

ᐃᑕᕐᓂᓴᓕᕆᓂᕐᒧᑦ 

ᓄᓇᕗᒻᒥ ᒐᕙᒪᒃᑯᓐᓂ 

 


